
„Við erum að tryggja mönnun til framtíðar,“ segir Gunnar Thorarensen, yfirlæknir sérnáms lækna 

á Landspítala. Um 180 læknar stunda sérnám á Landspítala og vel á þriðja hundrað á landinu öllu. 

Gunnar og Elínborg Bárðardóttir, kennslustjóri í heimilislækningum, benda á að allflestir þessara 

lækna væru erlendis væri sérnám hér á landi ekki í boði. Staðan er gjörbreytt á tæpum áratug

■ ■ ■ Gunnhildur Arna Gunnarsdóttir

Á þriðja hundrað lækna í 
sérnámi hér á landi

Aldrei hafa jafn mörg stundað sérnám í 
lækningum hér á landi, eða um 240, þar 
af 180 á Landspítala. Flest eru í sérnámi 
í heimilislækningum, eða um 100. Um 
40% þeirra á spítalanum hverju sinni. 

Gunnar Thorarensen, yfirlæknir sér-
náms lækna á Landspítala, segir með-
vitaða stefnumörkun fyrir tæpum tíu 
árum marka þessa stökkbreyttu stöðu. 
Áður hafi meginþorri lækna sótti sér-
nám utan landsteinanna. 

„Við erum að tryggja mönnun til framtíðar, 
því ákveðinn hluti þeirra sem fara erlendis í 
sérnám skilar sér ekki heim,“ segir hann. „Við 
minnkum spekilekann þegar við bjóðum sér-
nám hér heima.“ 

Elínborg Bárðardóttir, kennslustjóri í sér-
námi í heimilislækningum, segir um 20 lækna 
útskrifast sem heimilislæknar hvort ár á næstu 
tveimur árum. Stefnt sé að því að þeir séu að 
jafnaði 15 á ári. 

„Ég veit ekki hvar við værum ef þetta væri 
ekki staðreyndin. Við erum í rauninni að upp-
skera núna,“ segir hún. Heimilislækningar 
hafi verið kenndar hér á landi frá aldamótum. 
Prógrammið sé í fremstu röð á Norðurlöndun-
um. 

Gunnar segir heilbrigðisþjónustuna betri 
og starfsumhverfið bæði skemmtilegra og ör-
uggara með sérnámslæknum. Landslagið í 
læknastéttinni hafi breyst mikið síðasta áratug. 
Nú fylli hana ekki aðeins almennir læknar og 
reynsluboltar komnir heim eftir veru sína og 
nám erlendis. Læknum í sérnámi á spítalanum 
hafi fjölgað úr 120 árið 2016 í 180 á þessum átta 
árum. 

„Það njóta allir góðs af þessu 
módeli. Sérstaklega þeir sem þiggja 
þjónustuna en líka læknar sem 
geta nú fengið frábæra menntun 
hér heima,“ segir hann. Undir það 
tekur Elínborg. Þau segja hæfn-
isdreifinguna innan stéttarinnar 
meiri. „Já, og eðlilegri starfsþróun 
í boði,“ segir Gunnar og mikilvægt 
sé að tryggja gæði námsins.

„Við tökum alvarlega að hér sé 
veitt sérnám í hæsta gæðaflokki,“ segir hann. 
„Við höfum unnið í nánu samstarfi við alþjóð-
lega aðila.“ Erlendir eftirlitsaðilar taki námið út 
sem og þá sem handleiði. 

„Það er afar mikilvægt að við veitum þeim 
sem mennta sig hér á landi loforð um vottuð 
handtök.“ Fyrirkomulagið hafi vakið áhuga er-
lendra lækna sem nú sækist í meira mæli eftir 
því að komast hingað í sérnám. „Færri komast 
að en vilja í mörgum sérgreinum,“ segir hann.

Auk þeirra 100 sem stunda fullt sérnám í 
heimilislækningum segir Gunnar að um 45 á 
hverjum tíma séu í sérnámi í almennum lyf-
lækningum, sem sé það stærsta á spítalanum. 
Fullt sérnám sé einnig í boði bráðalækningum, 
geðlækningum, barna- og unglingageðlækn-
ingum. 

„Þá er nú í fyrsta sinn í boði fullt sérnám 
í bæklunarskurðlækningum en auk þess er 
hlutasérnám í boði í 10 öðrum sérgreinum,“ 
bendir hann á. Bæði fagna þau því að íslenska 
heilbrigðiskerfið fái nú að njóta starfskrafta 
lækna á blómaskeiði sínu. 

„Þessi þróun hér er mikill fengur fyrir Ís-
land og sérnámslækna,“ segir Gunnar. 

Elínborg Bárðardóttir og Gunnar 
Thorarensen segja læknastéttina 

standa styrkari eftir því sem 
fleiri sækist í sérnám hér á landi 

í stað þess að menntast utan 
landsteinanna. Mynd/gag

Eini SGLT2-hemillinn sem hefur dregið 
úr dauðsföllum vegna langvarandi hjartabilunar 
og langvinns nýrnasjúkdóms1

Með útvíkkaðri ábendingu vegna hjartabilunar!1

Forxiga 
breytir 
leiknum

Forxiga dregur um 15% úr hættu á dauðsfalli vegna hjarta- og æðasjúkdóma 
hjá sjúklingum með HFrEF, HFmrEF og HFpEF samanborið við lyfleysu, 
RRR (ARR 1,5% p=0,01).a

Forxiga hægir á framgangi sjúkdómsins og lengir lifun um 39% hjá sjúklingum 
með langvinnan nýrnasjúkdóm samanborið við lyfleysu, RRR (ARR 5,3%, p<0,0001).b

a Aðalendapunktur var dauðsfall af völdum hjarta- og æðasjúkdóms. 
b Samsettur aðalendapunktur ≥ 50 % viðvarandi lækkun á eGFR, nýrnasjúkdómur á lokastigi, dauðsfall vegna hjarta- og æðasjúkdóms 

eða nýrnasjúkdóms.

1. Samantekt á eiginleikum Forxiga, www.serlyfjaskra.is.

Forxiga 5 mg og 10 mg filmuhúðaðar töflur

Heiti virkra efna 
Dapagliflozin
Ábendingar 
Sykursýki af tegund 2 
Forxiga er ætlað sem meðferð hjá fullorðnum og börnum 10 ára og 
eldri með ófullnægjandi stjórn á sykursýki af tegund 2 til viðbótar við 
sérstakt mataræði og hreyfingu sem einlyfjameðferð þegar notkun 
metformins er ekki talin henta vegna óþols eða til viðbótar við önnur 
lyf til meðferðar á sykursýki af tegund 2.

Hjartabilun 
Forxiga er ætlað sem meðferð hjá fullorðnum við langvarandi 
hjartabilun með einkennum.
Langvinnur nýrnasjúkdómur 
Forxiga er ætlað sem meðferð hjá fullorðnum við langvinnum 
nýrnasjúkdómi.
Frábendingar 
Ofnæmi fyrir virka efninu eða einhverju hjálparefnanna.
Markaðsleyfishafi 
AstraZeneca AB, SE-151 85 Södertälje, Svíþjóð

Nálgast má upplýsingar um lyfið, fylgiseðil þess og gildandi samantekt á eiginleikum lyfs á vef Lyfjastofnunar, www.serlyfjaskra.is.

Gunnar Thorarensen


